
Pekeliling Ketua Pengarah Tanah Dan Galian Persekutuan  
Bilangan 39/2009 

 
Garis Panduan Membayar Wang Pampasan Pengambilan Tanah Di Bawah  
Akta Pengambilan Tanah 1960 (Akta 486) Kepunyaan Orang Yang Telah  

Meninggal Dunia (Si Mati) Kepada Amanah Raya Berhad (ARB) 
 

Pekeliling ini dikeluarkan untuk menasihatkan Pentadbir Tanah mengenai panduan membuat 
bayaran wang pampasan pengambilan tanah berikutan tuan tanah atau orang 
berkepentingan telah meninggal dunia. 

2. Bagi tuan punya tanah berdaftar atau pihak yang berkepentingan berdaftar yang telah 
meninggal dunia tanpa membuat sebarang wasiat atau tanpa Surat Kuasa Tadbir, Pentadbir 
Tanah hendaklah menamakan Amanah Raya Berhad (ARB) sebagai pihak berkepentingan 
berdaftar. 

3. Sehubungan dengan itu, Pentadbir Tanah semasa membuat award bertulis mengenai 
pampasan akibat pengambilan tanah di bawah Akta Pengambilan Tanah 1960 (Akta 486) 
melalui Borang G dan seterusnya mengeluarkan tawaran pampasan bertulis melalui Borang 
H hendaklah menuliskan nama si mati dan juga nama Amanah Raya Berhad (ARB dan alamat 
tempat di mana ARB itu terletak) dalam borang-borang tersebut. 

4. Pentadbir Tanah adalah dengan ini dinasihatkan supaya mengambil tindakan 
sewajarnya. Pekeliling ini berkuat kuasa mulai tarikh dikeluarkan. Pekeliling Ketua Pengarah 
Tanah dan Galian Persekutuan Bilangan 1/1992 dengan ini dibatalkan. 

